
Nimewo 86 
 
 
 
 

E G Z E K I T I F  D E K R È 
 
 

SISPANSYON PWOVIZWA AKSYON AK LWA PWOSEDI KONT PANDAN IJANS KATASTWÒF 
ETA A 

 

ALÒSKE, nan dat 26 oktòb 2012, mwen te pibliye Dekrè Egzekitif Nimewo 47 pou deklare yon ijans 

akòz katastwòf nan tout 62 konte Eta New York; epi 

ALÒSKE, nan dat 30 oktòb 2012, Prezidan an te pibliye yon deklarasyon pou gwo katastwòf pou 

konte Bronx, Kings, Nassau, New York, Queens ak Richmond ak Suffolk; epi 

ALÒSKE, Ouragan Sandy te lakòz gwo domaj ak destwiksyon nan anpil santèn kay nan zòn ki afekte 

yo, sa ki lakòz deplasman anpil milye sitwayen; epi 

ALÒSKE, nan dat 14 novanm 2012, Ajans Federal pou Jesyon Ijans (“FEMA”) te apwouve pwogram 

Asistans Abri Pwovizwa pou 30 jou pou sitwayen ki afekte yo, epi li te bay yo lojman nan otèl zòn nan avèk 

antreprenè sosyete FEMA; 

ALÒSKE, nan dat 13 desanm 2012, FEMA te apwouve yon pwolongasyon pwogram nan pou yon lòt 

28 jou; epi 

ALÒSKE, konfòmite konplè avèk sèten règleman obligatwa ak kontwòl ka anpeche mwayen FEMA 

pou kontinye bay sèvis yo;  

KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 

mwen genyen dapre Seksyon 29-a Atik 2-B Lwa Egzekitif la pou sispann oswa pou modifye pou yon ti tan 

dispozisyon espesifik nenpòt lwa jeneral, lwa lokal, òdonans, lòd, règ, oswa règleman, oswa kèk pati ladan 

yo, pou nenpòt ajans pandan yon ijans nan Eta a akòz katastwòf, si konfòmite avèk dispozisyon sa yo ta 

anpeche, jennen oswa retade aksyon ki nesesè pou siviv avèk katastwòf la, mwen chanje pou yon ti tan, pou 

peryòd ki kòmanse 14 desanm 2012 jouk lè gen lòt avi, nan lwa sa yo: 

Seksyon 711 Aksyon ak Lwa Pwosedi kont Byen Imobilye, Seksyon 232-a Lwa sou Byen Imobilye, 

ak sou-divizyon 8 ak 9 Seksyon 4 Lwa sou Bilding ki gen Anpil Apatman, nan limit yo ta kreye yon relasyon 

mèt kay- lokatè ant ak pami moun yo te bay lojman anba pwogram Asistans Lojman Pwovizwa pou plis pase 

30 jou ak/oswa FEMA, antreprenè sosyete FEMA, ak pwopriyetè otèl. 

 
 

F È T anba siyati mwen ak So Prive Eta a nan Vil 

Albany, nan disetyèm jou mwa desanm 

nan ane de mil douz. 

 

 

 

GOUVÈNÈ A  

   

 

Sekretè Gouvènè a 

 


